
 

   
 
 

14. juli 2021 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 

apeqquteqaateqarpunga: 

Naalakkersuisunut apeqquteqaatit: 

1. Politikkikkut ataqatigiissaarisumik Naalakkersuisut atorfinitsitsinerannut, suna tunngaviua? 

a. Atorfik nutaajua? 

 

2. Atorfik sukkut inuttassarsiuunneqarpa qanorlu sivisutigisumik? 

a. Naalakkersuisut qinnuteqaatinik qassinik tigusaqarpat? 

b. Qassit oqaloqatigineqarnissaminnut aggersarneqarpat? 

c. Politikkikkut ataqatigiissaarisoq qassinik akissarsiaqassava? 

d. Politikkikkut ataqatigiissaarisoq piumasaqaatit suut malillugit atorfinitsinneqarpa? (Uani 

pineqarpoq soraarniuteqarnermut piffissarititaasut, ajunngitsorsiassat assigisaalu) 

 

3. Politikkikkut ataqatigiissaarisup taassumalu suliassaasa Naalakkersuisut nittartagaanni 

atuarneqarsinnaannginnerinut, suna peqqutaava? 

 

4. Politikkikkut ataqatigiissaarisumik atorfinitsitsinermut, pisortallu allaffeqarfiata 

annikillisinneqarnissaa, qanoq ataqatigiippat? 

 

5. Suliamut soqutiginaatilinnik paasissutissanik allanik Naalakkersuisut paasissutissiisinnaappat? 

 

(Inatsisartunut ilaasortaq Jens-Frederik Nielsen, Demokraatit) 

Tunngavilersuut 

Partiit tamarmik anguniagaqarnerartarput, pisortat allaffeqarfiat annikillisinneqassasoq. Taamaakkaluartorli 

Naalakkersuisut allaffeqarfik annertusivaat politikkikkut ataqatigiissaarisumik atorfinitsitsinermikkut. 

Tamanna innuttaasunut nassuiartariaqarpoq. 

Taassuma saniatigut soqutiginarpoq, atorfik naalakkersuisoqatigiinni Inuit Ataqatigiinni inummut 

ilisarisimaneqarluartumut tunniunneqarmat. Isertugaataanngilaq, politikkikkut ataqatigiissaarisutut 

atorfinitsinneqaqqammersoq toqqaannartumik Inuit Ataqatigiinni politikkikkut siunnersuisartuunermit 

atorfinitsinneqarmat. Taamaakkaluartorli, Inuit Ataqatigiit akissarsianut aningaasartuutinut 

sipaaruteqarput, akerlianik Namminersorlutik Oqartussat aningaasartuutigilerlugu. Soorlu 

eqqorpallaanngitsoq, ilimagisinnaavarali nassuiaatissaqarluartoq. Taamaattorli eqqumiippoq, 

Naalakkersuisut apeqqummut pineqartumut matoqqanerat, ammasumik ingerlatsinermik 

takutsinerminngaannit. 

Apeqqutima ullut suliffiusut qulit iluanni akineqarnissaat kissaatigaara. 


